
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ
Ո Ր Ո Շ ՈՒ Մ     
N _____Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Համաձայն «Հայաստանի Հանրապետության բյուջետային համակարգի մասին»  Հայաստանի Հանրապետության օրենքի 23-րդ հոդվածի 3-րդ մասի` Հայաստանի Հանրապետության կառավարությունը  ո ր ո շ ու մ  է.

       1. «Հայաստանի Հանրապետության կառավարության 2013 թվականի դեկտեմբերի                   19-ի «Հայաստանի Հանրապետության  2014 թվականի պետական բյուջեի կատարումն ապահովող միջոցառումների մասին» N 1414-Ն որոշման մեջ կատարել փոփոխություններ` համաձայն հավելվածի:

       2.  Սույն որոշումն ուժի մեջ է մտնում պաշտոնական հրապարակմանը հաջորդող  օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
               ՎԱՐՉԱՊԵՏ                                                   Հ.ԱԲՐԱՀԱՄՅԱՆ
<<        >> _____________ 2014թ.
ք.Երևան
ՏԵՂԵԿԱՆՔ – ՀԻՄՆԱՎՈՐՈՒՄ

Հայաստանի Հանրապետության կառավարության 2013 թվականի դեկտեմբերի    19-ի N1414-Ն որոշման մեջ փոփոխություններ կատարելու մասին» որոշման նախագծի վերաբերյալ
1) Անհրաժեշտությունը` պայմանավորված է ՀՀ ոստիկանության զորքերի զինծառայողներին ընթացիկ տարվա վերջին և տոնական օրերին սննդամթերքով ապահովելու հանգամանքով: 

2) Ընթացիկ իրավիճակը եւ խնդիրները.
Հայաստանի Հանրապետության կառավարության 2007 թվականի մարտի 7-ի N349-Ն որոշմամբ հաստատված կարգով սահմանված չափաքանակներին համապատասխան զինծառայողներն ապահովվում են սննդամթերքով: Սակայն խնդիրը կայանում է նրանում, որ սննդամթերքի գծով ներկա շուկայական գների բարձրացման արդյունքում մասնակիցների կողմից առաջարկված միավորի գները գերազանցում են 03.01.01.01 ծրագրով գնումների պլանում առկա գնման առարկաների ձեռքբերման համար նախատեսված միավորի գները: 

Առկա խնդրին շտապ լուծում տալու համար և ստորաբաժանման բնականոն աշխատանքներն ապահովելու նպատակով գնման գործընթացը նախատեսվում է իրականացնել բանակցային ընթացակարգը կիրառելու միջոցով՝ առանց գնումների մասին հայտարարությունը նախապես հրապարակելու, Գնումների մասին ՀՀ օրենքի 20-րդ հոդվածի 5-րդ մասի 2-րդ կետով նախատեսված ընթացակարգով (կից ներկայացվում են նախագծում առկա գնման առարկաների գծով երեք մասնակիցների կողմից տրամադրված հայտերը): 

  3)  Կարգավորման նպատակը և բնույթը. 

   Որոշման նախագծով նախատեսվում է ապահովել ՀՀ կառավարության 07,03,2007թ. N 349-Ն որոշմամբ հաստատված կարգով սահմանված չափաքանակների համաձայն զինծառայողներին սննդամթերքով ապահովումը:

4) Նախագծի մշակման գործընթացում ներգրավված ինստիտուտները և անձինք.

   Նախագիծը մշակվել է ՀՀ ոստիկանության ֆինանսաբյուջետային և իրավաբանական վարչությունների կողմից։
   5) Ակնկալվող արդյունքը.
   Նախագծի ընդունմամբ կապահովվի ՀՀ կառավարության 07,03,2007թ. N 349-Ն որոշմամբ հաստատված կարգով սահմանված չափաքանակների համաձայն զինծառայողներին սննդամթերքով ապահովումը։

ՀՀ ոստիկանություն
ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2013 թվականի դեկտեմբերի 19-ի N1414-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՀՀ ոստիկանություն

ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԾԱԽՍԵՐԻ ԵՎ ԵԿԱՄՈՒՏՆԵՐԻ ՄԱՍՈՎ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ կատարելու մասին» ՀՀ կառավարության որոշման ընդունման դեպքում ՀՀ պետական բյուջեում ծախսերի և եկամուտների մասով ավելացում կամ նվազեցում չի նախատեսվում:

ՀՀ ոստիկանություն












